
I. Sarrera
Bere jarduera-programari jarraituz, Comptos Ganberak Tafallako Udalaren eta haren erakunde autonomoen —Udal Musika Eskola, Kultura Patronatua eta Kirol Patronatua— 2006ko kontu orokorraren fiskalizazioa egin du.
Tafallako Udalak 98,3 km2-ko azalera du. 11.040 biztanle ditu eta hauexek dira bertako zifra adierazgarrienak 2006ko abenduaren 31n:

	Erakundea
	Aitorturiko betebeharrak
	Aitortutako eskubideak
	Langileak,
2006-12-31n

	Udala
	8.791.321
	10.543.734
	124

	Udal Musika Eskola
	  480.058
	    215.587
	17

	Kultura Patronatua
	  399.456
	      27.998
	7

	Kirol Patronatua
	  294.131
	    387.368
	10

	Guztizkoa, bateratua
	9.964.967
	11.174.687
	158


Udalak aipatu erakunde autonomoak sartzen ditu bere kontuetan, eta entitate hauetan parte hartzen du:
a) Mairagako Mankomunitatean, zeinaren bidez ematen baititu uraren ziklo integralaren zerbitzuak eta hiri-hondakin solidoen kudeaketa eta tratamendukoak.
b) Nafarroako Erdialdeko Kirol, Gizarte eta Kultur Zerbitzuen Mankomunitatean, gazteen kirol-jarduerak nahiz gizarte eta kulturaren arlokoak egiteko.
Udalak hauetan ere parte hartzen du: Nafarroako Erdialdea garatzeko partzuergoan, eskualdeko Eraikinak eta Etxebizitzak Zaharberritzeko Bulegoan (ORVE) eta Tafallako eskualdeko gizarte-zerbitzuen udalarteko elkartean.
“Ciudad Deportiva Tafalla, S.A.” pertsona bakarreko sozietatea da, eta Tafallako Udala da akziodun bakarra; 2001ean eratu zen.
Tafallak, gainera, Karitateko Ama Birjina Ospitalea fundazioa ere badu; haren xedea da zaharrentzako egoitza kudeatzea, eta kalifikazio juridikoa oraindik zehaztu gabe dauka.
Tafallako Udalari 2006ko ekitaldian aplika zekiokeen araubide juridikoa, funtsean, hau izan da:
· Nafarroako Toki Administrazioari buruzko uztailaren 2ko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeari buruzko urriaren 29ko 11/2004 Foru Legea.
· Toki Araubidearen Oinarriak Arautzeko apirilaren 2ko 7/1985 Legea.
· Nafarroako Administrazio Publikoen zerbitzuko Langileen Estatutua.
· Toki Administrazioen Kontratuei buruzko 10/1998 Foru Legea eta Kontratu Publikoei buruzko 6/2006 Foru Legea.
· Diru laguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Tafallako Udalaren aurrekontua betetzeko oinarriak.
Txostenak zortzi atal ditu, sarrera hau barne. Bigarren atalean txostenaren helburuak agertzen dira. Hirugarrenean, eginiko azterlanaren norainokoa eta, laugarrenean, kontu orokorrari, legezkotasunari, finantza-egoerari eta aurreko gomendioen jarraipenari buruz dugun iritzia agertzen dugu. Bosgarren atalean gure lanetik atera daitezkeen azken ondorioak aurkezten ditugu eta, seigarrenean, berriz, erakundearen barne-antolaketa eta -kontrola hobetzeko egokitzat jotzen ditugun iruzkin, ondorio eta gomendioak biltzen dira, arloka. Zazpigarrenean eta zortzigarrenean, “Ciudad Deportiva Tafalla, S.A.” sozietatearen eta Karitatearen Ama Birjinaren Ospitalea fundazioaren kontuen laburpena jasotzen dugu.
Halaber, eranskin batean sartu da udalak 2006ko ekitaldiko kontuekin eginiko oroitidazkia.
Lan hau egitean emandako laguntza eskertzen diegu Tafallako Udaleko eta haren menpeko erakunde autonomoetako langileei.
II. Helburua
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Tafallako Udalaren 2006ko ekitaldiko kontu orokorraren fiskalizazioa egin dugu.
Txostenak helburu du honako puntu hauei buruzko gure iritzia agertzea:
a) Tafallako Udalaren kontu orokorrak fidelki islatzen ote duen alderdirik behinenetan entitatearen finantza-egoera eta aurrekontuaren likidazioa eta lorturiko emaitzak, eta guztiok onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.
b) Aplikatzekoa zaion legedia zer neurritan betetzen den Tafallako Udalak eta haren menpeko erakunde autonomoek burututako jardueran.
c) Tafallako Udalaren eta haren mendeko erakunde autonomoen 2006ko abenduaren 31ko finantza-egoera.
d) Egin zuen azken fiskalizazio-txostenean, zeina 2005eko ekitaldiari buruzkoa baita, Comptos Ganbera honek eman zituen gomendioak noraino bete diren.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa
Comptos Ganberak Tafallako Udalaren eta haren erakunde autonomoen (Musika Eskolaren, Kultur Patronatuaren eta Kirol Patronatuaren) finantzen egoera-orri bateratuen fiskalizazioa egin du; fiskalizazio horren barruan elementu hauek daude:
a) Toki entitatearen kontua. 

b) Kontu orokorraren eranskinak: oroitidazkia, kontu bateratua eta zorraren egoera.
Hona hemen Udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontuaren emaitza eta toki entitatearen eta haren erakunde autonomoen diruzaintza-gerakin bateratuak.
· Toki entitatearen eta haren erakunde autonomoen egoera-balantze bateratua.
“Ciudad Deportiva Tafalla, S.A.” merkataritza-sozietateak urteko kontuak egiten ditu; kontu horiek txostenari erantsiriko oroitidazkian daude, eta Udalaren ikuskatzaileak aztertu ditu.
Zaharrentzako egoitza-ospitaleko finantzen egoera-orriak ez dira Udalekoekin bateratu beharrekoak, fundazio bat baita. VIII. atalean, 2006ko ekitaldiko urteko kontuetan garrantzitsutzat jotzen dugun eta ikuskatu gabe dagoen informazioa aurkezten da.
Udalak eta haren erakunde autonomoek aplikaturiko kontabilitate-araubidea 272/1998 Foru Dekretuaren bidez onetsitako kontabilitate-instrukzio orokorrean araututa dago.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, Udalari eta haren erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitate eta barne-kontroleko alderdi nabarmenenak.

Txosten honetan daude Udalaren eta haren mendeko erakundeen antolamendua, barne-kontrola, eraginkortasuna eta efizientzia hobetzeko komenigarritzat jotzen ditugun iruzkin eta gomendioak.

IV. Iritzia

Egin dugun lanaren norainokoarekin bat, Tafallako Udalaren eta haren erakunde autonomoen 2006ko ekitaldiko kontu orokorra aztertu dugu. Udalaren erantzukizuna da kontuaren prestaketa eta edukia.
Egindako berrikuspenaren ondorio gisa, honako iritzi hau adierazi behar dugu:
IV.1. Udalaren 2006ko ekitaldiko kontu orokorra.
· Ondasunen inbentarioa 1993koa da, eta oraindik eguneratu gabe dago; horregatik, ezinezkoa izan da egoera-balantze bateratuko ibilgetuaren saldoa egiaztatzea; saldo hori, 2006ko abenduaren 31n, 25.709.755 eurokoa zen.
· Ez daude kuantifikatuta funtzionarioen pentsio-sistematik ondorioztatutako betebehar aktuarialak.
Arestian aipaturiko salbuespenen ondorioak alde batera utzita, Udalaren 2006ko ekitaldiko kontu orokorrak fidelki islatzen ditu alderdirik behinenetan gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate-printzipio eta -arauei jarraituz.
IV.2. Legezkotasuna
Eginiko lanaren norainokoaren neurrian, esan daiteke Udalaren jarduera ekonomiko eta finantzarioa, oro har, legezkotasun-printzipioari jarraituz egiten dela.
IV.3. 2006ko abenduaren 31ko egoera ekonomiko eta finantzarioa
Behin betiko aurrekontu bateratuan, diru-sarrerak 16.029.300 euro izan ziren, eta gastuak 15.693.000 euro (16.732.300 euro aurreko ekitaldian, sarrera eta gastuetarako), eta egindako gastuak 9.964.967 euro (11.018.622 euro 2005eko ekitaldian), eta sarrerak 11.174.687 euro (10.443.632 euro 2005ean); horrek esan nahi du betetze-maila ehuneko 63koa izan zela gastuetan eta ehuneko 70ekoa sarreretan (ehuneko 66koa eta ehuneko 62koa, hurrenez hurren, 2005eko ekitaldian).
Betetze-maila txikia inbertsioak ez gauzatzearen edo adjudikazioetan atzerapenak egotearen ondorio da. Horrek, izan ere, berekin dakar diru-sarrera txikiagoak izatea horiekin loturiko kapituluetan; esate baterako, kapital-transferentzietan eta inbertsioen besterentzean.

Udalaren baliabideen ehuneko 38 transferentzia arruntetatik dator, eta beste ehuneko 27 zerga zuzen eta zeharkakoetatik.

Zerga zuzenetan, ehuneko 98 betetzen da; zeharkakoetan, berriz, ehuneko 28. Azken horiek eraikuntzen, instalazioen eta obren gaineko zerga (EIOZ) barne hartzen dute, eta betetze-maila apala haren neurriz gaineko balorazioak sortua da; kontu-hartzailetzak, aurrekontua egin zenean, gehiegizko balorazio horretaz ohartarazi zuen.

Ekitaldia ixtean, aurrekontuko emaitza doitua 397.483 euroko superabita zen (268.448 euroko defizita aurreko ekitaldian). 2006ko abenduaren 31n, finantza-zorra 7.909.615 eurokoa zen (8.570.544 eurokoa 2005eko abenduaren 31n). Zor horri kirol-hiriarena gehitu behar zaio; azken hori 1.787.080 eurokoa zen (1.793.035 euro 2005eko ekitaldian). Gastu orokorretarako diruzaintzako gerakin bateratuak 153.696 euroko saldo negatiboa du. 

Aurrezki garbia positiboa izan zen 2005ean, ehuneko 4koa, baina 2006an ehuneko sei negatiboa izan zen; horrek esan nahi du sarrera arruntak ez direla aski izan funtzionamendu- eta finantza-gastuak ordaintzeko, horretarako beste 571.603 euro beharko baitziren.
Finantza-gastuak datozen urteetan jaitsiko ez direnez eta Udalak bere zerga nagusiak Toki Ogasunei buruzko Legeak ezarritako gehieneko mugan ordainarazten dituenez, salbu eta hiri-kontribuzioaren kasuan, esan behar da, aurreko ekitaldietan bezala, halako zalantza bat dagoela etorkizunean zorraren bolumenari aurre egiteko baliabideak sortzeko Udalak duen ahalmenari buruz. Halatan, oso argigarria da zor biziak diru-sarrera arrunten gainean izan duen bilakaera azaltzen duen taula ikustea, oroitidazkiko 2-4 eranskinean.
IV.4. Aurreko txostenetan Comptos Ganberak emandako gomendioen betetzea.
Oraindik ere bete gabe daude 2005. urteari dagokion txostenean egindako gomendio nagusiak; txosten honetako VI. atalean daude jasota.
V. Amaierako ondorioa
Laburbilduz, eta ondorio orokor gisa, adierazi behar dugu Tafallako Udalak, ikuspuntu administratibotik, ongi kudeatzen dituela bere aurrekontuak. Edonola ere:
a) Finantzen ikuspegitik, Udalaren gaur egungo egoerak zalantzak pizten ditu zorraren zama finantzarioari aurre egiteko baliabideak sortzeko duen ahalmenari buruz. Gainera, azpimarratzekoa da Udalak gaur egun bere zerga nagusiak ordainarazten dituela Toki Ogasunei buruzko Legeak finkaturiko gehieneko muga ezarrita, hiri-lurraren kontribuzioaren kasuan izan ezik. Egoera honek, nagusiki, hurrengo ekitaldietan finantza-bideragarritasuna izateko plan bat eguneratzea eta onartzea eskatzen du, besteak beste, alderdi hauek ebalua ditzan: eman beharreko zerbitzuak, haien kostua eta herritarrengan izanen duten eragina, egin beharreko proiektu berriak, zerga-presioa eta zorduntze-ahalmena.
Aurreko urteetako zalantza-egoerari gehitu behar zaio 2006an sarrera arruntak ez direla aski izan gastu arruntak gehi finantzarioak berdintzeko; hau da, aurrezki garbia negatiboa izan da.
b) Era berean, beharrezkoa izanen litzateke gastua arrazionalizatzeko politika ezartzea, kontuan hartuta langileen gastuena dela zenbateko handieneko kontusaila, eta, ekitaldi honetan, gastu osoaren ehuneko 56 izan dela eta sarrera arrunten ehuneko 63.
VI. Iruzkinak, ondorioak eta gomendioak

Ondotik, kudeaketaren arlo aipagarrien arabera sailkaturik, Ganberaren iritziz Udalak bere antolamendu-sistemak, prozedurak, kontabilitatea eta barne-kontrola hobetzeko hartu beharko lituzkeen neurriei buruzko gomendio nagusiak emanen ditugu.
VI.1. Alderdi orokorrak
· Indarreko legediak ezarritako epeetan egin eta onestea aurrekontuak, kudeaketarako oinarrizko lanabesa izan daitezen.
· Sarreren aurrekontu-esleipenak zentzuzko aurreikuspenetara doitzea, bereziki eraikuntzen eta obren gaineko zergan (EIOZ)
· Prozedurak ezarri behar dira, kreditu-aldaketen izapidetzea, bai eta, halakorik balego, kasuko argitalpenak ere, kasuan kasuko ekitaldiko abenduaren 31 baino lehen buka daitezen.
· Plantilla langileria-beharrizanei egokituta ote dagoen jakiteko azterlan bat egitea, honakoak ikertuko dituena: plantilla arrazoizkoa ote den, lanpostu bakoitzeko lan-zama eta kasu bakoitzeko ordainsari-mailak.
· Oinarrizko kudeaketa-prozedurak idatziz jartzea, eta exekuzio-faseetarako arduradunak identifikatu eta esleitzea.
VI.2. Administrazio-kontratazioa
Atal honetan xehakaturik agertuko ditugu, alde batetik, ondasun arruntak erosteari eta zerbitzuak emateari buruzko alderdiak eta, bestalde, inbertsioak.
VI.2.1. Gastuak, ondasun arruntetan eta zerbitzuetan
Espediente hau egiaztatu da:
	
	Kontratu-mota
	Esleipena 
	Esleipenaren zenbatekoa

	Ospitalerako eta EELZrako otorduak
	Zerbitzua
	Lehiaketa irekia, komunitate-publizitatearekin 
	Unitateko preziotan


Azterketatik ondorioztatzen da ikertutako laginaren izapidetzea lege-eskakizunetara egokitzen dela, Europar Batasunaren Aldizkari Ofizialean argitaratu ez izana salbu.
Bestalde, 2006ko ekitaldian ez da egin 2005eko txostenean kale-argiteria berrikusteko eta mantentzeko zerbitzurako gomendatu zen kontratazio-prozesua.
· Gomendatzen dugu kale-argiteria berrikusteko eta mantentzeko zerbitzurako kontratazio-prozedura egokia egitea, arlo honi buruz foru-araudiak xedatutakoari jarraiki.
VI.2.2. Inbertsioak
Espedienteen lagin hau egiaztatu dugu:
	
	Kontratu-mota
	Esleipena 
	Esleipenaren zenbatekoa

	Ospitaleko obrak egitea
	Obra
	Lehiaketa publiko irekia
	4.507.960

	Belar artifizialezko zelaiaren obretarako eta muntaketarako proiektua idaztea
	Obra
	Negoziaketa publizitaterik gabe eta presako izapidetzea
	702.790


Aztertutako laginetik ondorioztatzen da hobetu beharreko honako puntu hauek daudela:
Azterketatik ondorioztatzen da ikertutako laginaren izapidetzea lege-eskakizunetara egokitzen dela, honetan izan ezik: kontratazio-organoak ez du behar bezala arrazoitutako premia-adierazpenik egin, belar artifizialezko obretarako eta muntaketarako proiektua idazteari dagokionez. 
VI.3. Inbentarioa eta ibilgetua
· Udal ondasunak —jabari publikokoak, ondarekoak eta herri-ondasunak— eskrituretan jaso eta erregistratzeko prozesua osatu behar da.
· 1993ko udal inbentarioa gaurkotu eta onestea, eta altak eta bajak kontrolatzeko eta jarraitzeko sistema bat ezartzea, hura etengabe gaurkotzea eta kontabilitateko ibilgetuarekin lotuta egotea ziurtatzeko.
Kontuan hartu behar da Udalaren lurzoru-ondarea gainerako ondasunetatik bereizita kudeatu behar dela, eta legedian jasotako helburuei lotuta dagoela.
· Altak eta bajak kontabilizatzeko eta ibilgetuko dokumentazioa artxibatzeko prozedurak definitu eta ezartzea, kontu horiei aplikatzekoak diren kontabilitate-irizpideei jarraituz.
· Kirol-hiria eraiki den lur-sailak, zeinak Udalaren jabetzakoak baitira, lagatzeko akordioa formalizatzea.
VI.4. Hirigintza
Tafallako Udalaren Antolamendu Plana 1994an onetsi zen.
Lurraldearen Antolamendu eta Hirigintzari buruzko abenduaren 20ko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko.
Gaur egun arte, Udalak ez du abiatu Lurraldearen Antolamendu eta Hirigintzari buruzko Foru Legean ezarritakora egokitzeko tramiterik.
Udalak aurkezturiko oroitidazkian, ekitaldian zehar gauzaturiko hirigintza-jarduerak zehazten dira.
Hona gure gomendioak:
· Hirigintza-planeamendua Lurraldearen Antolamendu eta Hirigintzari buruzko Foru Legearen espezifikazioetara egokitzea.
VII. “Ciudad Deportiva Tafalla, S.A.” sozietatea
“Ciudad Deportiva Tafalla, S.A.” pertsona bakarreko sozietatea da, eta Tafallako Udala da haren akziodun bakarra; 2001ean eratu zen, kapital soziala 300.000 eurokoa zela. Kapital sozial horretan, bost kapital-gehikuntza egin dira, guztira 13.617.000 euro egiten dutenak.
Ganbera honek fiskalizatu gabeko 2006ko eta 2005eko abenduaren 31ko egoera-balantzeek —urteko kontuetan sarturik daude— honako saldoak agertzen dituzte:
	AKTIBOA
	2006
	2005
	PASIBOA
	2006
	2005

	Ibilgetua
	
	
	Norberaren fondoak
	
	

	Establezimendu-gastuak
	86.265,89
	114.891,06
	Kapitala
	13.917.000,00
	13.917.000,00

	Eraikinak
	15.333.899,27
	15.333.899,27
	Aurreko ekitaldietako emaitza negatiboak
	-512.847,88
	-107.362,33

	Lanabesak
	1.175,10
	1.175,10
	Ekitaldiko galerak
	-326.475,59
	-405.485,55

	Bestelako instalazioak
	187.427,43
	187.427,43
	Zenbait ekitalditan banatu beharreko diru-sarrerak
	104.265,03
	107.244,02

	Altzariak 
	2.236,40
	2.236,40
	Hartzekodunak
	1.787.079,84
	1.793.034,75

	Amortizazio metatua
	-702.606,95
	-376.845,07
	Epe laburreko hartzekodunak
	748,14
	8.391,19

	Aktibo zirkulatzailea
	
	
	
	
	

	Zordunak
	228,79
	50.018,96
	
	
	

	Interesak e/l Eª grupo.
	61.132,66
	0,00
	
	
	

	Diruzaintza
	10,95
	18,93
	
	
	

	Aktiboa, guztira
	14.969.769,54
	15.312.822,08
	Pasiboa, guztira
	14.969.769,54
	15.312.822,08


Udalak bere gain hartu ditu finantza-gastu guztiak (61.133 euro) sozietateak kontratatuta daukan kreditu-kontutik.
VIII. Karitateko Ama Birjinaren Ospitalea fundazioa
Katitateko Ama Birjinaren Ospitaleko Administrazio Batzarrak, 2007ko uztailaren 26an, 2006ko kontuen itxiera onetsi zuen.
2006ko eta 2005eko ekitaldietako egoerari buruzko balantzearen xehetasunak —oraindik ere ez da ekitaldi horien auditoriarik egin— ondoren datorrena da:
	AKTIBOA
	   2006
	    2005
	PASIBOA
	    2006
	     2005

	Ibilgetu materiala
	726.194
	432.436
	Funts soziala
	307.644
	307.644

	Aktibo zirkulatzailea
	2.106.140
	112.000
	Aurreko ekitaldietako soberakin negatiboak
	(144.583)
	(137.827)

	Zordunak
	253
	1.363
	Ekitaldiko soberakin negatiboa
	(31.350)
	(6.756)

	Aldi baterako finantza-inbertsioak
	2.063.279
	41.852
	Zenbait ekitalditan banatu beharreko diru-sarrerak
	2.593.654
	316.011

	Diruzaintza
	42.608
	68.785
	Epe laburreko hartzekodunak
	106.969
	65.364

	Guztira
	2.832.334
	544.436
	Guztira
	2.832.334
	544.436


2006ko eta 2005eko ekitaldietako galera eta irabazien kontuaren xehetasunak hauek dira:
	GASTUAK
	  2006
	  2005
	DIRU-SARRERAK
	    2006
	  2005

	Ustiapen-gastuak
	980.852
	931.362
	Ustiapeneko diru-sarrerak:
	920.591
	899.073

	Ustiapeneko kontsumoak
	173.865
	176.856
	Negozioen zenbateko garbia
	917.207
	889.307

	Langile-gastuak
	612.166
	602.174
	Ustiapeneko beste diru-sarrerak
	3.384
	9.766

	Amortizaziorako zuzkidurak
	24.756
	25.520
	
	
	

	Bestelako ustiatze-gastuak
	141.100
	100.082
	
	
	

	Jarduerarako horniduren aldaketak
	28.965
	26.730
	
	
	

	I. USTIAPEN-MOZKINA
	
	
	I. USTIAPEN-GALERA
	60.261
	32.289

	Finantza-gastuak eta antzeko gastuak
	48
	17
	Diru-sarrera finantzarioak
	4.203
	30

	II. FINANTZA-EMAITZA POSITIBOA
	4.155
	13
	II. FINANTZA-EMAITZA NEGATIBOA
	
	

	III. JARDUERETAKO MOZKIN ARRUNTAK
	
	
	III. JARDUERETAKO GALERA ARRUNTAK
	56.106
	32.276

	
	
	
	Ekitaldiko emaitzara transferitutako kapital-subentzioak
	24.756
	25.520

	IV. EZOHIKO EMAITZA POSITIBOAK
	24.756
	25.520
	IV. EZOHIKO EMAITZA NEGATIBOAK
	
	

	V. ZERGA AURREKO MOZKINAK
	
	
	V. ZERGA AURREKO GALERAK
	31.350
	6.756

	VI. EKITALDIAREN EMAITZA: IRABAZIA
	
	
	VI. EKITALDIAREN EMAITZA: GALERA
	31.350
	6.756


Ospitaleak lanaldi osoko hamabi langile finko ditu, eta lanaldi erdiko bederatzi.
2006ko ekitaldiaren azken hilabeteetan lehiaketara atera da, prozedura irekiaren bidez, “Karitateko Ama Birjinaren Ospitalea” egoitzarako eraikin berria egiteko obren esleipena.
Txosten hau eman da araudi indardunak ezarritako izapideak bete ondoren.
Iruñean, 2008ko uztailaren 24an
Lehendakaria, Luis Muñoz Garde
ERANSKINA: 2006ko finantzen egoera-orri bateratuak

